
VENDIM
PER
SHQYRTIMIN ADMINISTRATIV BAZUAR NE DENONCIMIN ME

NR. 10 ID, DATE 10.02.2025, TE REGJISTRIT TE DENONCIMEVE, TE
PARTISE DEMOKRATIKE

Sot mé daté 26.02.2025, Komisioneri Shtetéror i Zgjedhjeve mori né shqgyrtim ¢éshtjen
administrative me:

KERKUES: Partia Demokratike

SUBJEKT: Z. Agron Malaj
Kryetar né Bashkiné Mat

Zj. Bora Muzhagqi
Ministér i Shtetit pér Rininé dhe Fémijét

OBJEKT: Konstatimi 1 kryerjes s€ veprimtarive t€ ndaluara, konkretisht promovimi 1
veprimtarive publike me karakter social, promovimi né rrjete sociale me profil
zyrtar 1 investimeve t€ Bashkisé Mat dhe pérdorimi i burimeve publike dhe
njerézore n€ mbéshtetje t€ subjekteve zgjedhore

BAZA LIGJORE: Neni 19, pika 1, shkronjat “dh”, “f”, “n” dhe pika 2, neni 91, t& ligjit nr.
10019, daté 29.12.2008, “Kodi Zgjedhor 1 Republikés sé Shqipéris€”, t&
ndryshuar dhe neni 3, pika 3, e vendimit nr. 9, daté 24.12.2020, té
Komisionit Rregullator, t& ndryshuar

Né pérfundim t& kétij shqyrtimi,

Data: 26.02.2025 Nr: 200 “Pér shqyrtimin administrativ, bazuar né¢ denoncimin me

“ nr. 10 ID, daté 10.02.2025, té regjistrit té denoncimeve, té
' | |Partisé Demokratike
Ora: 12:00 v



KONSTATOJ:

Partia Demokratike, népérmjet adresés sé postés elektronike e-mail, mé daté 10.02.2025 ka
paragitur né Komisionin Qendror té Zgjedhjeve denoncimin e administruar né regjistrin e
denoncimeve me nr. 10 ID.

Né kété denoncim Partia Demokratike parashtron sa vijon:

1. “1. Bashkia Mat ka shpérndaré ushgime dhe ndihma pér familjet né nevojé né qytetin e
Matit .

2. Kryetari i Bashkisé Mat, Agron Malaj né rrjetin e tij social Facebook ka shpérndaré dhe
promovuar ngritjen e Qendrés Rinore Mat. Né rrjetin e tij social numérohen dhjetéra
postime me sfond propagandistik duke promovuar punén e Bashkisé Mat.

3. NEé ditén e promovimit té ngritjes sé Qendrés Rinore Mat Kryetari i Bashkisé ka qené i
shogéruar nga Ministrja e Shtetit pér Rininé dhe fémijét, zj. Bora Muzhaqi. ”

Me vendimin nr. 97, daté 14.02.2025, t&€ Komisionerit Shtetéror té Zgjedhjeve (KSHZ), u vendos
fillimi i procedurés administrative, pér shqyrtimin e kétij denoncimi. Bazuar né kété vendim i’u
kérkua personave pérgjegjés né Bashkiné Mat dhe Ministriné e Shtetit pér Rininé dhe Fémijét,
gé té paragesin pretendimet né lidhje me ¢éshtjen objekt hetimi.

Mé daté 13.02.2025, KQZ administroi pretendimet e Bashkisé Mat, dérguara me e-mail né KQZ.
Sipas kétyre pretendimeve:

“Ndryshe nga sa parashtron né ményré té gabuar subjekti politik “Partia Demokratike” vértetohet se
bashkia Mat nuk ka kryer apo promovuar veprimtari té ndaluar né kuptim té dispozitave ligjore dhe
nénligjore té sipércituara, pasi ndihmat ushgimore nuk jané véné né dispozion me fonde té buxhetit té
bashkisé Mat apo miratuar rvishtazi né buxhet, por jané dhuruar nga subjekti/ shoqata “Qatar
Charity”, ku dhe shpérndarja e tyre éshté nga veté shoqata.

Bashkia Mat nuk ka kryer apo promovuar veprimtari té ndaluar né kuptim té dispozitave ligjore dhe
nénligjore té sipércituara, pasi né rrjetin social té subjektit Agron Malaj, kryetar i bashkisé Mat jané
kryer publikime pér investime té filluara né vitin 2024 dhe mé herét, si dhe jané publikuar punét e
pérditshme qé kryhen me punonjésit e Agjencisé sé Funksioneve té Transferuara, agjenci kjo nén
varésiné e bashkisé Mat.

Gjithashtu bashkia Mat nuk ka pérdorur/ véné né dispozicion burime publike (asete apo
njerézore), pasi até dité ka gené inaugurimi i “Qendrés Rinore Multifunksionale, Rekreative,
Inovacion dhe Art” gendér kjo e bashké financuar me fonde té Ministrisé sé Shtetit pér Rininé
dhe fémijét dhe bashkisé Mat né vitin 2024 dhe nuk jemi pérpara rastit gé trajton dispozita e
nenit 91, té Kodit Zgjedhor, até té vénies né dispozion té burimeve publike né mbéshtetje té
kandidatéve, partive né fushata apo tubime elektorale. ”

“Ngritja dhe inaugurimi i Qendrés Rinore né Bashkiné Mat €éshté realizuar né pérputhje me
dispozitat ligjore dhe nénligjore pér financimin e projekteve pér njésité e vetéqgeverisjes vendore
dhe rregullave té legjislacionit zgjedhor pér veprimtarité publike té institucioneve publike né
periudhén 4 (katér) muaj pérpara datés sé zgjedhjeve. Gjithashtu, aktiviteti publik i sipércituar
éshté raportuar né ndérfagen e KQZ-sé né pérputhje me parashikimin e pikés 2, té nenit 92, té
Ligjit 10 019, daté 29.12.2008, Kodi Zgjedhor i ndryshuar, sipas té cilit “...Raportimi duhet 1
kryhet jo mé voné se pesé dité pérpara afatit té planifikuar pér zhvillimin e veprimtarisé...”.
https://aktivitete.kqz.gov.al/#/activities/reports

Mé daté 18.02.2025, ora 12:00, u zhvillua seanca publike pér kété shqyrtim administrativ. Né
kété seancé u paraqitén pérfagésuesi i Bashkisé Mat, pérfagésuesi i Ministrit té Shtetit pér Rininé
dhe Fémijét dhe pérfagésuesi i Partisé Demokratike té cilét i géndruan pretendimeve té
depozituara me e-mail né KQZ.

Komisioneri Shtetéror i Zgjedhjeve pasi vlerésoi té gjitha pretendimet e paléve si dhe provat e
administruara né dosjen e hetimit administrativ vlerésoi se:

Referuar denoncimit ““I. Bashkia Mat ka shpérndaré ushgime dhe ndihma pér familjet né nevojé
né qytetin e Matit, duke nisur né kété formé krimin zgjedhor ” neni 91, i Kodit Zgjedhor pércakton
se institucionet publike nuk mund té pérdorin ose té vendosin né mbéshtetje té kandidatéve, té
partive politike ose té koalicioneve né zgjedhje burime té organeve apo enteve publike né nivel
gendror ose vendor, apo ¢do lloj enti tjetér ku shteti zotéron kapitale apo kuota ose/dhe eméron
shumicén e organit mbikéqyrés apo organit administrues té entit, pavarésisht nga burimi i
kapitalit ose pronésia. Aktiviteti i denoncuar nga Partia Demokratike éshté financuar, organizuar
dhe kryer nga “Qatar Charity”, organizaté jofitimprurése, provuar kjo nga kontrata e depozituar
né cilésiné e provés dhe deklaratat e pjesémarrésve né seancén dégjimore.

Referuar denoncimit se, “Kryetari i Bashkisé Mat, Agron Malaj né rrjetin e tij social Facebook
ka shpérndaré dhe promovuar ngritjen e Qendrés Rinore Mat. Né rrjetin e tij social numérohen
dhjetéra postime me sfond propagandistik duke promovuar punén e Bashkisé Mat. Né ditén e
promovimit té ngritjes sé Qendrés Rinore Mat Kryetari i Bashkisé ka gené i shogéruar nga
Ministrja e Shtetit pér Rininé dhe fémijét, znj. Bora Muzhaqi”, gjaté hetimit administrativ rezultoi
e provuar se aktiviteti i organizuar nga Ministri i Shteti pér Rininé dhe Fémijét éshté raportuar
prané ndérfages sé raportimeve né KQZ, né pérputhje me parashikimet e nenit 92, té Kodit
Zgjedhor dhe nenit 4, t& vendimit nr. 9/2020 té Komisonit Rregullator, ku specifikohet se
institucionet publike, gendrore dhe vendore, si dhe agjencité dhe/ose ndérmarrjet shtetérore,jané
té detyruara té raportojné né KQZ té gjitha veprimtarité me karakter publik gé planifikojné
tézhvillojné né periudhén katér muaj para datés sé zgjedhjeve deri ditén e zgjedhjeve.

Referuar nenit 3, pika 1, nénpika 1.1 t& Vendimit nr. 9/2020 t¢ Komisionit Rregullator, ku
pércaktohet se veprimtari té ndaluara pér té promovuar jané veprimtarité publike pér té cilat jané
VEné rishtazi apo posacérisht né dispozicion, apo jané transferuar fonde publike jo sipas planit

https://aktivitete.kqz.gov.al/#/activities/reports

buxhetor t& miratuar, né periudhén 4 (katér) mujore para datés sé zgjedhjeve, rezultoi e
provuar se fondet pér ndértimin e Qendrés Rinore né Bashkiné Mat nuk jané vendosur né
dispozicion né periudhén e ndaluar nga vendimi nr. 9/2020 i Komisionit Rregullator. Referuar
vendimin nr. 566, daté 29.07.2022, t¢ Késhillit t& Ministrave “Pér pércaktimin e kritereve dhe
procedurave té pérzgjedhjes sé organizatave rinore dhe organizatave pér té rinjté, qé pérfitojné
financime nga fondet grant nga buxheti i shtetit, té dedikuara pér rininé”, e depozituara prané
Komisionit Qendror té Zgjedhjeve, ndértimi i késaj gendre ka nisur gé prej datés 04.03.2024, né
kuadér té bashké&punimit mes Ministrisé sé Shtetit pér Rininé dhe Fémijét me njésité e geverisjes
vendore.

Pér kéto arsye, Komisioneri Shtetéror i Zgjedhjeve vleréson se gjaté hetimit administrativ, nuk
u arrit té provohej shkelja e nenit 91 dhe 92, té Kodit Zgjedhor dhe nenit 3, t&¢ Vendimit
nr. 9/2020, té Komisionit Rregullator dhe pér kété arsye duhet té pushohet hetimi administrativ
pér kété denoncim.

PER KETO ARSYE:

Bazuar né nenin 19, pika 1, shkronjat “dh”, “f ”, “n” dhe pika 2, nenin 91, t& ligjit nr. 10019,
daté 29.12.2008, “Kodi Zgjedhor i Republikés sé Shqipéris€”, t&€ ndryshuar, né€ nenin 3 pika 3 e
vendimit nr. 9, daté 24.12.2020, té Komisionit Rregullator, té ndryshuar,

VENDOS:

1. Pushimin e shgyrtimit administrativ té denoncimit nr. 10, daté 10.02.2025, ndaj:
-Z. Agron Malaj, Kryetar i Bashkisé Mat;
-Zj. Bora Muzhagqi, Ministér i Shtetit pér Rininé dhe Fémijét
2. Rezultatet e kétij vendimi i njoftohen paléve népérmjet adresés sé postés elektronike.
3. Ky vendim hyn né fugi menjéheré dhe publikohet né fagen zyrtare té internetit t¢ Komisionit
Qendror té Zgjedhjeve.
4. Kundér kétij vendimi mund té béhet ankim né Komisionin e Ankimimeve dhe Sanksioneve
brenda 3 (tre) ditéve nga shpallja e tij.

Komisioneri Shtetéror i Zgjedhjeve

llirjan CELIBASHI

